
venoit de ce cofté 1a. Il ne pouuoit fe faire aux
viures du Pais, & la demeure des Miflions eftoit fi
violente a toute fa nature, qu’il y auoit des peines
extraordinaires, fans aucune confolation; au moins
de celles qu’on appelle fenfibles, toufiours coucher &
plate terre, viure depuis le matin iufqu’au {oir dans
vn petit enfer de fumée, & dans vn lieu oit fouuent
le matin on fe trouue couuert de neiges, qui entrent
de tous coftez dans les cabanes des Sauuages; ot on
eft remply de vermine; olt tous les fens ont chacun
[60] leur tourment, & de nui®, & de iour, n’auoir
iamais que de '’eau toute pure pour efteindre fa foif,
& les meilleurs metz qu’on y mange pour 1'ordinaire,
n’eftant que de la cole, faite de farine de bled d’'Inde
boiiillie dans I’eau: y trauailler {fans cefle, eftant tou-
fiours fi mal nourry, & n’auoir pas vn feul moment
de la iournée, auquel on puiffe fe retirer en vn lieu,
qui ne foit public: n’auoir point d’autre chambre,
d’autre fale, ny d’autre cabinet, pour faire fes eftudes;
non pas mefme aucune autre lumiere, que celle d’vn
feu enfumé, entourré en mefme temps de dix & de
quinze perfonnes, & d’enfans de tous aages, qui crient,
qui pleurent, qui y difputent, qui s’entretiennent de
leur mefnage; qui y font leur cuifine, leur repas,
leur trauail, en vn mot tout ce qui fe fait dans la
maifon. Quand Dieu auec cela retire fes graces
fenfibles, & fe cache a4 vne perfonne, qui ne refpire
qu'apres luy, quand il lalaiffe en proye 2 la triftefle,
& aux dégoufts, & aux auerfions de la Nature: ce ne
font pas 12 des efpreuues qui foi€t a la portée d'vne
vertu commune,; & il faut que 1’amour de Dieu foit
alors puiffant [61] dans vn cceur, pour n'y eftre pas
eftouffé. Toignez les veu&s continuelles des perils,



